
KHAMRI 
Miyaad ka walwalsan tahay 
inay da’yartaadu isticmaalaan 
khamriga?
Buuggan yari wuxuu ka hadlayaa khamriga waxaana laga helayaa 
macluumaad iyo taageero ku saabsan sida aad u caawin karto 
da’yartaada.

Khamrigu waa sun waxyeello u geysta maskaxda, dhallinyaraduna 
si gaar ah ayey ugu nugul yihiin maxaa yeelay maskaxdoodu way sii 
koraysaa ilaa da'da 25 sano jirka ah. Marka laga reebo inuu sun u 
yahay jirka, khamrigu sidoo kale wuxuu sababi karaa dhaawacyo iyo 
cudurro. Wuxuu sidoo kale saameeyaa garaadka wuxuuna keenaa 
sakhraanimo.

Dhallinyaro badan ayaa sheegay inay inta badan dhibaato la kulmaan 
marka ay cabbaan khamriga, marka loo barbardhigo marka ay aanay 
cabbin.  Dhibaatooyinka caadiga ah waa rabshadaha, gacan ka 
hadalka, shilalka, galmada aan qofku rabin, wadista baabuurka qofka 
oo sakhraansan ama raacitaanka darawal sakhraansan. 



Way fiican tahay in la 
ogaado

	Q Si uu qofku uga iibsato khamri Systembolaget, waa 
inuu yahay 20 sano jir. Makhaayadda waa inuu qofku 
yahay 18 sano jir si loogu adeego, dukaamadana 
waxaana sidoo kale looga baahan yahay 18 sano 
inuu qofku ahaado si uu uga iibsato biirka khafiifka ah 
(folköl). 

	Q Inaad u soo iibiso khamri qof aan qaan gaarin waa 
sharci darro. Qof kasta oo ka iibiya ama ka iibsada 
khamri ilmo aan qaan gaarin waxaa lagu ciqaabi 
karaa ganaax ama xarig.

	Q Dhallinyaradu dhammaan ma cabbaan khamriga, 
qaar badanna waxay doortaan inay gabi ahaanba 
ka fogaadaan. Run ahaantii, inta badan ardayda 
fasalada sagaalaad weligood may cabbin khamriga. 

	Q Waa been abuur inay waalidiintu khamriga ka dhigi 
karaan mid aan xiiso lahayn haddii ay carruurtooda 
u soo bandhigaan. Taas beddelkeeda cilmi baarisyo 
ayaa muujinaya in dhalinyarada ay waalidkood 
siiyaan khamri ay cabbaan ay ka badan yihiin kuwa 
aan wax khamri ah guriga lagu siin. Inta badan 
dhalinyaradu waxay sidoo kale u arkaan inay khalad 
tahay inay waalidiintu u soo iibiyaan khamriga 
carruurtooda.



Maxaan samayn karaa hadaan 
waalid ahay?
Wakhti badan la qaado da’yartaada oo kala hadal waxyaabaha 
maalinlaha ah.  Tani waxay fududaynaysaa in laga hadlo mowduucyada 
adag, sida daroogada, marka loo baahdo. Xiriirka dhow (waalidka/
qaraabada) wuxuu sidoo kale yeelan karaa saameyn difaac ah.

	Q Samee xuduudo oo si cad ugu sheeg waxa aad adigu ka filayso. U 
sheeg inaad danaynayso oo aad dhab ahaantii ka walwalsan tahay 
mararka qaarkood.

	Q Ku kalsoonow dareenkaaga walaaca ah. Haddii aad dareento inay 
wax khaldan yihiin, waxaa laga yaabaa inaad sax tahay.  

	Q La hadal waalidiin kale si aad taageero u hesho kuna heshiiya xeerar 
wadajir ah.

	Q Cilmi baaristu waxay muujinaysaa inay dhallinyaradu doonayaan 
oo ay u baahan yihiin inay ka maqlaan inay waalidiintu ku yiraahdo 
maya khamriga. Dhallinyarada ay waalidkood khamri siiyaan ayaa 
u janjeera dhinaca inay khamri badan cabbaan. Ha u soo iibin oo 
khamri haku casumin da’yartaada.

	Q In ka badan 20 boqolkiiba ardayda dugsiga sare dhigataa waxay 
khamriga ka helaan waalidkood, laakiin inta badan waxay ka helaan 
gabdha uu la saaxiibka la yahay, wiilka ay la saaxiibka la tahay, 
asxaabtooda ama walaalahood. Ka feker dadka ku 
dhow da’yartaada (ilmahaaga) oo ay da'doodu ka 
yara weyn tahay 20 sano, oo ka fikir bal inaad la hadli 
karto. 

	Q Isha ku hay khamriga gurigaaga yaal.



Adigu waxaa tahay qof 
muhiim ah! 
Mayadaadu waa muhiim! 
Full koll waxay ka caawinayaan waalidiinta 
inay xuduudo u sameeyaan markay timaado 
khamriga iyo daroogada dhallinyaradooda.

Macluumaad dheeraad ah ka akhriso bogga 
fullkoll.nu sida aad u dhisi karto xiriirkaas oo 
aad u samayn karto xuduudo cadcad. 

Yaad la xiriiri kartaa haddii aad 
su'aalo qabto ama aad rabto 
caawimo iyo taageero?

	Q Caafimaadka ardayda ee iskuulka ilmahaaga  (elevhälsan).

	Q Adeegga bulshada ee degmadaada (socialtjänsten)

	Q Degmadaadu waa inay bixisaa taageerada waalidnimada inta 
ilmahaagu korayo oo dhan. Taageerada waxaa lagu 
bixin karaa koox ahaan ama si shaqsi ahaan. La xiriir 
degmadaada si aad u hesho macluumaad dheeraad 
ah. 

	Q Xarunta Mini-Maria ee deegaankaaga, ama mid u 
dhigma, oo qaabilsan dhalinyarada qaba dhibaatooyin 
la xiriira khamriga ama daroogada.

Ka sii akhriro waxyaabo dheeraad ah:
Fullkoll.nu 
Tonårsparlören
Alkoholhjalpen.se Youmo.se
1177.se

https://alkoholhjalpen.se/
https://www.omsystembolaget.se/folkhalsa/tonaringar-och-alkohol/tonarsparloren/
https://alkoholhjalpen.se/
https://www.fullkoll.nu/

